
III. OUTRAS DISPOSICIÓNS

CONSELLERÍA DE EMPREGO, COMERCIO E EMIGRACIÓN

EXTRACTO da Orde do 22 de maio de 2026 pola que se aproban as bases 
reguladoras para a concesión de subvencións destinadas á contratación de 
persoas mozas inscritas no Sistema Nacional de Garantía Xuvenil, no ámbito 
da Comunidade Autónoma de Galicia, a través da colaboración coas entidades 
locais e cos organismos intermedios sen ánimo de lucro, cofinanciadas pola 
Unión Europea no marco do programa FSE+ Galicia 2021-2027, e se convocan 
para o ano 2026 (códigos de procedemento TR350E e TR349Z).

BDNS (Identif.): 911380.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencións, publícase o extracto da convocatoria cuxo texto completo 
se pode consultar na Base de datos nacional de subvencións:

https://www.infosubvenciones.es/bdnstrans/GE/es/convocatoria/911380

https://www.infosubvenciones.es/bdnstrans/GE/es/convocatoria/911383

Os códigos asignados pola BDNS corresponden a un mesmo texto da convocatoria

Primeiro.   Entidades beneficiarias

Poderán ser beneficiarios das axudas e subvencións previstas na presente orde as en-
tidades locais e os organismos intermedios sen ánimo de lucro.

Por entidade local considéranse os concellos de Galicia, como entidade local básica 
da organización territorial da Comunidade Autónoma de Galicia, segundo o establecido no 
artigo 10 da Lei 5/1997, do 22 de xullo, de Administración local de Galicia.

Terase en conta a iniciativa galega de concellos emprendedores, regulada no título VI 
da Lei 9/2021, do 25 de febreiro, de simplificación administrativa e de apoio á reactivación 
económica de Galicia.

Para os efectos desta orde, entenderase por organismos intermedios sen ánimo de lu-
cro as entidades que actúan como ligazón entre diferentes actores dun ou varios sectores 
económicos (como individuos, comunidades, organizacións ou institucións) co obxectivo 

de facilitar a cooperación, o desenvolvemento de proxectos, a prestación de servizos ou a 
promoción de actividades sen perseguir beneficios económicos para os seus membros ou 
dirixentes. Os organismos intermedios sen ánimo de lucro, na data de publicación da pre-
sente convocatoria, estarán constituídos e inscritos no correspondente rexistro (de asocia-
cións, de clústeres empresariais, de asociacións profesionais de traballadores autónomos, 
de agrupacións empresariais, etc.), e disporán de centro de traballo en Galicia (asociacións 
empresariais sectoriais ou multisectoriais, clústeres empresariais e consellos reguladores).

Segundo.  Obxecto

Esta orde ten por obxecto o financiamento de accións de fomento do emprego, en cola-
boración con entidades locais e organismos intermedios sen ánimo de lucro, para contratar 
durante nove meses persoas mozas inscritas e en situación de beneficiarias no ficheiro do 
Sistema Nacional de Garantía Xuvenil, no ámbito da Comunidade Autónoma de Galicia, 
co obxecto de proporcionarlles unha experiencia e práctica profesional que facilite a súa 
inserción laboral (códigos de procedemento TR350E e TR349Z).

Esta convocatoria ten por finalidade mellorar a empregabilidade e a inserción profe-
sional das persoas mozas que non estudan nin traballan, inscritas como beneficiarias no 
Sistema Nacional de Garantía Xuvenil, mediante a prestación de servizos que lles posibi-
liten ás persoas participantes realizar un traballo efectivo que lles procure unha práctica 
profesional necesaria para a súa integración sustentable no mercado de traballo.

Terceiro.  Bases reguladoras

Orde do 22 de maio de 2026 pola que se aproban as bases reguladoras para a con-
cesión de subvencións destinadas á contratación de persoas mozas inscritas no Sistema 
Nacional de Garantía Xuvenil, no ámbito da Comunidade Autónoma de Galicia, a través da 
colaboración con entidades locais e organismos intermedios sen ánimo de lucro, cofinan-
ciadas pola Unión Europea no marco do programa FSE+ Galicia 2021-2027, e se convocan 
para o ano 2026 (códigos de procedemento TR350E e TR349Z).

Cuarto.  Importe

Para a concesión destas axudas destínanse seis millóns cincocentos mil euros 
(6.500.000 €):

a) Un orzamento de 3.000.000 de euros destinado ás entidades locais de Galicia.

C
V

E
-D

O
G

: a
m

m
qu

xt
7-

ljx
6-

ka
o9

-e
ru

3-
rw

6q
v5

kr
25

p1



DOG Núm. 108	 Xoves, 11 de xuño de 2026	 Páx. 33726

ISSN1130-9229 Depósito legal C.494-1998 https://www.xunta.gal/diario-oficial-galicia

b) Un orzamento de 3.500.000 euros destinado aos organismos intermedios sen ánimo 
de lucro.

Quinto.  Prazo de presentación de solicitudes

O prazo para presentar as solicitudes será dun mes, contado desde o día seguinte ao 
da publicación da presente orde no Diario Oficial de Galicia.

Santiago de Compostela, 22 de maio de 2026

José González Vázquez 
Conselleiro de Emprego, Comercio e Emigración

